
	Келісу комиссиясы деген не және жеке еңбек дауларын қараудағы оның

рөлі қандай?




Келiсу комиссиясы, қолданыстағы заңнамада қараудың өзгеше тәртiбi белгiленген дауларды қоспағанда, ұйымдарда туындайтын еңбек дауларын қарау жөнiндегi орган болып табылады. Қызметкерлердің жекелеген санаттарының жеке еңбек дауларын қарау ерекшеліктері заңдарда белгіленеді.


Жеке еңбек дауларын қараудың тәртiбi Еңбек кодек-сінде және өзге заңдарда, сондай-ақ еңбек даулары бойынша соттарда істерді қарау тәртібі Қазақстан Республикасының әкімшілік іс жүргізу заңнамасында айқындалады.

Сұрақ: Келiсу комиссиясы қалай құрылады?
Жауап: Келiсу комиссиясын құру Қазақстан Республикасы Еңбек кодексінің 171-бабында көзделген.

Келiсу комиссиясы тепе-теңдiк негiзiнде жұмыс берушi-нiң және қызметкерлер өкiлдерiнiң бiрдей санынан тараптар-дың өзара келісімі бойынша құрылады; бұл ретте қызметкер-лердің өкілдері жалпы жиналыста (конференциясында) сайланады, жұмыс берушiнің өкілдерін ұйымның басшысы тағайындайды. Келiсу комиссиясының сандық құрамы мен оның өкілеттіктерінің мерзімін тараптардың өкілдері айқындайды. 

Комиссия мүшелері бірінші ұйымдастыру отырысында өз  құрамынан келiсу комиссиясы мүшелерiнiң оларға кемiнде жартысы дауыс берген кезде сайланған болып саналатын төраға мен хатшыны сайлайды. Келiсу комиссиясының төрағасы болып кез-келген тараптың өкілі сайлануы мүмкін.

Келiсу комиссиясы қызметін ұйымдастырушылық-техникалық қамтамасыз етуді жұмыс беруші жүзеге асырады.

Келiсу комиссиясына келiп түскен  қызметкердің өтiнiші аталған комиссияда мiндеттi түрде тiркелуге тиiс. Келiсу комиссиясы еңбек дауын өтiнiш берiлген күннен бастап күнтiзбелiк жетi күн iшiнде қарауға мiндеттi.

Сұрақ: Келiсу комиссиясының отырысына қызметкер келу керек пе?.

Жауап: Дау өтініш беруші қызметкердің немесе ол уәкілеттік берген өкілдің қатысуымен қаралады. Дауды қызметкердің немесе оның өкілінің қатысуынсыз қарауға тек оның жазбаша өтініші бойынша ғана жол беріледі. Қызметкер немесе оның өкілі келісу комиссияның отырысына келмей қалған жағдайда, еңбек дауын қарау кейінге қалдырылады. Қызметкер немесе оның өкілі дәлелді себептерсіз екінші рет келмей қалған жағдайда, келісім комиссиясы мәселені қараудан алып тастау туралы шешім шығаруы мүмкін, мұның өзі қызметкерді осы Еңбек кодексінде белгіленген мерзім шегінде еңбек дауын қарау туралы қайтадан өтініш беру құқығынан айырмайды.


Жауап: Қызметкер келісу комиссиясына өз құқығының бұзылғандығы туралы білген күні немесе құқығының бұзылғандығы туралы білу қажет күннен бастап бір жыл ішінде, ал жұмысқа қайта алу туралы даулар – жұмыс берушінің еңбек шартын бұзуы туралы актінің көшірмесін берген күннен бастап үш ай ішінде өтініш бере алады.

Келiсу комиссиясына келiп түскен қызметкердің  өтiнiші аталған комиссияда мiндеттi түрде тiркелуге тиiс. 

Келiсу комиссиясының шешімі дәлелді және еңбек заңнамасына, ұжымдық шартқа, қолданыстағы нұсқаулыққа және ережелерге негізделген болуы қажет. Комиссия шешіміне ерекше  талап қойылады, ол нақты және кесімді болуы қажет. Шешімде: қызметкердің талабы қанағаттандырылды ма немесе бас тартылды ма; егер ішінара қанағаттандырылған болса дәл қандай бөлігінде қанағаттандарылғандығы айқын айтылуы қажет. Комиссияның ақшалай талаптар бойынша шешімінде қызметкерге тиесілі  нақты сома көрсетілуге тиіс.

	Еңбек даулары бойынша келісу комиссиясының шешім қабылдау 

тәртібі қандай?



ҚР ЕК-нің 175-бабы еңбек даулары бойынша комиссия шешімінде:

ұйымның (бөлiмшенiң) атауы, комиссияға жүгiнген қызметкердiң тегi, аты, әкесiнiң аты, лауазымы, кәсiбi немесе мамандығы; 

комиссияға жүгiнген күн мен дауды қарау күнi, даудың мәнi; 

комиссия мүшелерi мен отырысқа қатысқан басқа да адамдардың тегi, аты, әкесiнiң аты; 

шешiмнiң мәнi және оның негiздемесi (заңға, өзге де нормативтiк құқықтық актiге сiлтеме жасай отырып);

дауыс беру нәтижелерi көрсетiлуі қажет. 


Кез-келген жағдайда келісу комиссиясы өтінішті қабылдаудан бас тартпауға тиіс. Алайда, комиссияға өтініш беру кезінде еңбек дауын толық, объективті және уақытылы қарау мақсатында келіспеушіліктер жұмыс берушімен тікелей келіссөздер кезінде шешім таппағандығын куәлендіретіндігі туралы дәлелдерді (жазбаша бас тарту, қызметкердің өтінішіне қарар және т.б.) ұсынуға болады.

Еңбек даулары бойынша келiсу комиссиясының отырысы оған қызметкерлер атынан өкiлдiк ететiн мүшелерiнiң кемiнде жартысы және жұмыс берушi атынан өкiлдiк ететiн мүшелерiнiң кемiнде жартысы қатысқан жағдайда, заңды деп есептеледi.

Еңбек даулары бойынша келiсу комиссиясының отырысында хаттама жүргiзiледi, оған комиссияның төрағасы немесе оның орынбасары қол қояды.

Келісу комиссиясы отырысқа қатысып отырған комиссия мүшелерінің жай көпшілік даусымен шешім қабылдайды. Өтініш берушінің немесе комиссия мүшелерінің бірінің талап етуі бойынша дауыс беру жасырын өткізіледі. Келісу комиссиясының шешімінде: ұйымның (бөлімшенің) атауы, комиссияға жүгінген қызметкердің тегі, аты, әкесінің аты, лауазымы, кәсібі немесе мамандығы; комиссияға жүгінген күн мен дауды қарау күні, даудың мәні; комиссия мүшелері мен отырысқа қатысқан басқа да адамдардың тегі, аты, әкесінің аты; шешімнің мәні және оның негіздемесі (заңға, өзге де нормативтік құқықтық актіге сілтеме жасай отырып); дауыс беру нәтижелері көрсетіледі.

Келісу комиссиясы шешімінің тиісінше расталған көшірмелері шешім қабылданған күннен бастап үш күн ішінде ұйымның қызметкері мен басшысына беріледі.

Егер қызметкер жұмыс берушi арасындағы келiспеушiлiктердi өзi немесе өз өкiлi арқылы тiкелей келiссөздер барысында реттемеген болса, жеке еңбек дауын келiсу комиссиясы қарайды.





Мысалы: 2010 жылдың желтоқсанында қызметкер жұмыс уақытында өндірістік жарақат алды, соның салдарынан еңбек қабілетінен жартылай айрылса да жұмысын жалғастыра берді. Осы уақытта қызметкер денсаулығының нашарлауынан жалақысы төмен жұмысқа ауысуға мәжбүр болып отыр, осыған байланысты әкімшілік қызметкер жалақысының жартысын өтеуі үшін келісу комиссиясына өтініш білдіруді шешті. Келісу комиссиясында қызметкерге уақытында, нақты алғанда үш ай ішінде өтініш  білдіру керектігі хабарланған.


Түсіндіріңіз: Келісу комиссиясына өтініш қандай мерзімде берілуге болады?





Заң қызметкерге осы дауды шешу құзыретіне кіретін лауазымды адамдармен дауды реттеуге барлық қажетті шараларды қабылдауы туралы дәлелдерді ұсынуды міндеттемейді.








